              “  Юлда йөрсәң, бул өлгер,

        Юл кагыйдәсен нык бел!”
                                                 Үткәрде:Хөснетдинова Нурфия Резатдиновна                                                      Сентябрь, 2012
Юлларда аварияләр үзләреннән – үзләре генә барлыкка килми. Алар кемнең дә булса теге яки кагыйдәләрне дөрес үтәмәвеннән килә.Шуның өчен дә юл йөрү кагыйдәләрен түбән класслардан үк өйрәтү кирәк. Юл йөрү кагыйдәләрен өйрәнүне кызыклы, мавыктыргыч итеп оештыру уңай нәтиҗә бирә.Интеллектуаль уеннар уздырганда укучылар юл йөрү кагыйдәләре турындагы белемнәрен ныгыталар.Бу уенда 2 команда, 3- 4 сыйныф укучылары катнаша.

Максат: юл йөрү кагыйдәләрәре турында белемнәрне ныгыту, урамда йөргәндә игътибарлы булырга, юл кагыйдәләренә буйсынырга өйрәтү
Материал:
1. Юл фәне әлифбасы, юлда йөрү кагыйдәләре китаплары.

2. “Адымнар нык, юллар имин булсын” китабы.

3. “ Ачык  дәрес ” газетасы. 

4. “Сабантуй” газетасының “Хәерле юл” кушымталары.

Җиһазлау:  презентация, юл билгеләре, рәсемнәр, тест сораулары.                                       

 Исәнмесез, укучылар. Без бүген гадәти дәрес кенә түгел, ә интеллектуаль уен-дәрес үткәрербез. Сез бүгенге дәрестә үзегезнең тапкырлыкны, зирәклекне сынап карарсыз. Юлларда транспорт фаҗигаләре еш булып тора.Сез алар турында телевизордан карап, газета материаллардан укып та беләсез. Ә бу фаҗигаларга күбрәк кемнәр гаепле дип уйлыйсыз? (Проблемалы сорау төркемнәрдә карала һәм укучыларның җаваплары тыңланыла.)

            Укучылар чыгышы.

1.Гали, Вәли, Шәвәли                 2. Әй, малайлар,  болай итеп йөрмәгез!

Яхшы уен тапканнар                 Гомер бер генә килә ул,

Трамвай артына ябышып         Аны шулай өзмәгез!

 Шуганнар да шуганнар.

3.Юл кырыеннан бармаска

  Уйнамаска, чапмаска.

   Укытучы өйрәткән иде,

  Бик нык кисәткән иде.

      Укытучы 

-Кем гаепле? Нигә мондый фаҗигалар була?

     Укучылар бергә әйтәләр.

-Чөнки, күп укучылар юл кагыйдәләрен боза!

Укучылар интеллектуаль уеныбызны башлап җибәрербез.

Тактада саннар.Сез үзегез теләгән санны сайлап алырсыз һәм игътибар белән сорауларга кайсы команда алдан җавап бирер икән. 

                  

1. Табышмаклар.
2.  “Сорау миннән, җавап сездән.”
 3.  Юл билгеләрен таны.
4.  Кем зирәк?
5. Рәсемнәрне хәтердә калдыр.
6. Уйла!             
                      1. Табышмаклар чишү уены.
1. Барам, барам, очы юк. (юл)

2.Дүрт дөбердек, ике елтырык, бер ыҗгырык. (Машина)

3. Ике аяклы үгез, маңганда куш мөгез . (велосипед)

4. Җәен, көзен, яз, кышын, иртән, кичен, көндезен

Ача, йома өч күзен, телсез әйтәдер сүзен,

Бик тиз аңлыйлар үзен. (светофор)

   2.   “Сорау миннән, җавап сездән.” 
1 минут эчендә командаларга сораулар бирелә.Шушы вакыт эчендә аларга тизрәк җавап бирергә кирәк, һәр дөрес җавап өчен 1 балл.

               1 командага сораулар  

1.Автобус көтү урыны. (тукталыш)

2.Җәяү йөрүче кем дип атала? (җәяүле)

 3.Светофорның ничә төсе бар? (3)

4.Машина юлы аша ничек чыгарга? ( зебра аша,  .....)

5.Велосипедта ничек йөрергә ярамый? (кулны җибәреп)

6.Җәяүлеләр өчен яшел ут янса, машиналар өчен тинди төс янар?( кызыл)

7.Җәяүле юлы.( тротуар)

8.Автобусны ничек әйләнеп узарга? (арттан)

9.Нинди транспорт төрләре бар? (Су, һава, коры җир транспорты) 

10.ЮХИДИ ничек була? (Юл хәрәкәте иминлеге дәүләт инспекциясе)

         2 командага сораулар

1. Ничә яшьтән юлда велосипедта йөрергә ярый? ( 14)

2.Автобус көтү урыны. (тукталыш)

3.Транспортта баручы ничек атала? (пассажир)

4.Зебра ничә төсле? (2)

5. Трамвайны ничек әйләнеп узарга? (алдан)

6.Трамвай кайдан йөри? ( рельстан)

7.Светофор ни өчен кирәк? ( юлдагы хәрәкәтне көйләр өчен)

8.Транспорт белән идарә итүче.  (шофер, транспорт йөртүче)

9.Велосипедта кемнәрне утыртып йөрергә ярый (кеше утыртып йөрергә ярамый)

10. Светофорда кызыл сигнал кайда урнашкан? (иң өстә)

                      Светофор шигыре 

Тукта, сабыр машина

Син дә шофер ашыкма!

Кызыл күзле ут яна-

Кем чыккан ул каршыңа?

Курыкма һич светофор

Юлчыларның дусты ул.

Сиңа, туктап, бәладән

Сакланырга кушты ул.

Күзен кысты светофор

Ә күзе яшел иде.

“Әйдә туган юл ачык

Китәргә мөмкин”- диде.

   Беркемгә дә сер түгел, авылларда юл билгеләре куелмаса да аларны белергә кирәк. Авылда да билгеләр куярлык урыннар күп. Чөнки авылда да машиналар күп йөри. Шуңа күрә без кечкенәдән үк юлда йөрү кагыйдәләрен белергә тиешбез, юлда имин йөрүебез үзебездән тора. Чөнки кагыйдәне белмәгән балалар куркыныч хәлләргә күбрәк эләгәләр. Әйдәгез, без сезнең белән юл билгеләрен һәм кагыйдәләрен кабатлап китик.

                   3. Юл билгеләрен таны уены.

1. Бу билгеләрнең кайсысы “Җәяүлеләр өчен юл” дип атала.

2.Бу билгеләрнең кайсысы кисәтү төркеменә керә?

3.Бу билгеләрнең кайсысы тыю төркеменә керә?

4.” Автобус тукталышы мәйданчыгы” һәм “ Җәяүле өчен җир астынан чыгу урыны” билгеләрен син кайсы төркемгә кертер идең?

5. Кызыл түгәрәк эчендә бу нинди ап- ак шакмак? (юл юк)
6. Ак өчпочмаклы билге җәяүлегә киңәшче.

“ Кыю атла юл аркылы мин булганда әйдәле!”(җәяүле сукмагы)
7. Андый билге булган җирдә йөреп була “сәпид” тә .(велосипед юлы)
8.Кызыл каймалы өчпочмакта балалар чаба

Бу нинди билге  я ,табып  кара!

          4. “Кем зирәк” укучылар юл хәрәкәте иминлегенә карата тест эшлиләр. 

1.Автобус туктагач, аны ничек әйләнеп чыгарга икәнен беләм:
              а) читтән б) алдан в) арттан

2. Трамвайдан төшкәч, аны кайсы яктан урап үтәргә икәнен беләм:

            а) нәкъ автобустагы кебек   б) белмим    в) алдан

3.  Җәяүлеләр юл аша чыга торган урын:
            а) жираф б) тротуар в) зебра

4. Юлны аркылы чыгар алдыннан нишләргә кирәк:
            а)сул иңбаш аша төкерергә б) башта- сулга, аннан уңга карарга

             в) башта- уңга, аннан сулга карарга.

5.Юл аркылы велосипед белән ничек чыгарга кирәк?

         А) велосипедның руленнән тотып б) велосипедка утырып

            5. Кемнең хәтере яхшы.
           Презентациядән     рәсемнәр күрсәтелеп алына.

    1 командага сорау .  Рәсемдә ничә кисәтү билгесе бар иде?

2 командага  Сорау:  Ничә очракта балалар кагыйдәне бозалар?

    (рәсемнәр яңадан карала һәм нәтиҗә ясала)

Зур теләк белән өйрән син,

Өлкәннәрне карап тор.

Машина узганын көтми-

Йөгермә син тизерәк.

Моны белү һәр балага,

Кайда йөрсә дә кирәк.

               6. Уйла!
Җәяүлеләр .......буенча гына йөри.Урам аша чыгар алдыннан -  .....   якка, ә урам (юл) уртасына җиткәч     ....     якка кара. Урам аша чыгып өлгермәсәң, ....  да туктап тор.   Кисәтүче билгеләр  ...... формасында, ак фонда һәм кырыйлары .... каймалы була.

      “Юадл  йөңәср , өлрег  луб, юл канесәдйыг кын леб!”

         (“ Юлда йөрсәң, бул өлгер, юл кагыйдәсен нык бел!”)

“ Сабантуй” газетасының “ Хәерле юл!”сәхифәсенә ничә яшь. 

 Сез аны һәрдаим укып барасызмы? 

(“ Хәерле юл!” га 10 яшь Ул безнең ышанычлы дустыбыз, киңәшчебез.)

                                        Исеңдә тот!

- Җәяүле тротуардан гына, анда да ун яклап барырга тиеш ;

- тротуар булмаган очракта, юлның сул ягыннан, килгән транспортка каршы барырга кирәк ;

- юл аркылы бары тик рөхсәт ителгән җирдән генә чыгарга ярый ;

- юл аша чыкканда башта сулга, уртасына җиткәч уңга кара ;

-14 яшь тулгач кына велосипед белән олы юлга чыгарга мөмкин ;

- якынлашып килүче транспорт алдыннан юлны аркылы чыгарга ярамый;

-транспортны тукталышларда гына көтәргә.

  Киләчәктә дә Юл йөрү кагыйдәләре белән дус яшәгез, өйрәнегез. Безнең иминлегебез – юлда үзебезне ничек тотуыбызга бәйле.Нәни дусларым, юлларда сак булыгыз! (нәтиҗә, бүләкләү)

Юл йөрү кагыйдәләре

Бик күп төрле бит алар.

Һәрберсен яттан белергә

Тырышыгыз, балалар!

